
Aleedung

Zénter méi wéi 15 Joer organiséiert de Groupe
Animateur an Zesummenaarbecht mam Service
National de la Jeunesse a mat den Ediff’en (Centre
d’education differenciée) zwou Kolonien ob deene
behénnert Kanner a Jugendlecher integréiert ginn.
An och aner Institutiounen (d’Croix-Rouge, d’Scou-
ten, ...) hu Strukture geschaf wou Kanner mat enger
Behénnerung kénnen hir Fraizait verbréngen.

D’Integratioun vu Kanner a Jugendleche mat enger
Behénnerung, mat Verhalensstéierungen oder
kierperlechen Defiziter am Fraizaitberdich ass eng
enorm wichteg Aarbecht. Andeems mir de Kanner
a Jugendlechen d’Méiglechkeet gi sech an engem
net-leeschtungsorientéierte Milieu kennen ze Iéie-
ren, gi mir hinnen och d’Méiglechkeet Angschten
ofzebauen an Toleranz a Respekt ee fir deen aneren
opzebauen.

Mir hunn an deene leschte Joren op eise Kolonié
vill waertvoll Erfahrunge gemaach a mir hu festge-
stallt dass d’Zesummeliewe vun net-behénnerten a
behénnerte Kanner a Jugendlechen all Kéier erém
eng Erausfuerderung ass. All déi positiv Echoen déi
mir bis elo kritt hu weisen awer dass d’Engagement
vun all de Monitricen a Moniteure séin Zil net verfeelt.

D’Integratioun am Fraizaitberdich ass en éischte
klenge Schrétt zur Integratioun an eiser Gesell-
schaft, well nach émmer hu mir vill Problemer fir op
behénnert Ménschen duerzegoen an eis mat hire
Liewesémstann auserneen ze setzen.






1. Déi verschidde Behénnerungen'

Eng bestémmte Behénnerung gétt et an deem
Sénn eigentlech net bei dem eenzelnen. Bei deene
meeschte Kanner a Jugendleche mat enger Behén-
nerung kommen nach zousétzlech Behénnerungen
dobai, dofir schwétzt een och meeschtens vun en-
ger «Mehrfachbehinderung».

Grondsatzlech kann ee soen, dass Persounen,
déi «némmen» eng geeschteg oder kierperlech
Behénnerung hunn, éischter eng Ausnam sinn.
Meeschtens huet eng geeschteg Behénnerung och
Auswierkungen op d’Motorik (virun allem d’Fein-
motorik) vum Kand oder Jugendlechen. Bei enger
Kierperbehénnerung hankt et vun der Aart vun der
Behénnerung of, wéi eng zousatzlech Aschrankun-
gen déi Persoun huet.

Fir eis Duerstellung hu mir eis op déi 3 Ublech
Ennerdeelunge baséiert: geeschteg a kierperlech
Behénnerung, souwéi Verhalensopfallegkeeten. An
engem 4. Punkt gi mir op heefeg Syndromer an an
engem 5. Punkt op verschidden zousétzlech Behén-
nerungen an. Mir gi bei dése Punkte virun allem op
déi klassesch Beispiller an, déi mir am meeschten
op de Kolonien erliewen.

'Dés Opzielung erhieft keen Usproch op Vollstdnnegkeet. Mir erklaren hei just déi Behénnerungen, déi mir am meeschten op der
Zeltkolonie gesinn. D’Beschreiwunge baséieren ebenfalls op de Forme wei mir se meeschtens gesinn. Grondsétzlech ginn et vu Kand
zu Kand méi kleng oder grouss Ennerscheeder.



1.1. Geeschteg Behénnerungen

Eng geeschteg Behénnerung gétt meeschtens
duerch e sougenannten IQ-Test festgestallt, d.h.
ab engem bestémmte Waert géllen d’Kanner als
geeschteg behénnert. Dés Tester an hir Grenzwaer-
ter sinn allerdéngs oft émstridden.

Retard mental

Dés Kanner a Jugendlech tréfft ee sécher am hee-
fegsten op der Kolonie, an och op aneren Aktivitéiten.
Ausserlech geséait een dése Kanner seelen un, dass
si eng Behénnerung hunn.

Si si virun allem an hirer geeschteger Entwécklung
zeréckbliwwen. Hei ginn et grouss Ennerscheeder,
déi eng hu méi e groussen, déi aner méi e geré-
nge «retard mental», déi eng sinn an enger Ediff, déi
aner an enger Primdrschoulsklass integréiert.
Problemer hunn dés Kanner virun allem beim Verstoe
vun den Aktivitéiten a meeschtens och mat hirer
Feinmotorik am Bastelatelier. Doduerch dass een
hinnen hir Behénnerung net ugesait, gétt mat hin-
nen oft de Geck am Grupp gemaach a si ginn zum
Aussesaditer. Et ass d’Aufgab vum Moniteur deenen
anere Kanner ze erkléren, dass och dést Kand eng
Behénnerung huet, och wann ee se net geséit.

Trisomie 21

Oft gétt dése Fall als klassescht Beispill fir eng
geeschteg Behénnerung genannt.

D’Intelligenz vun dése Kanner a Jugendlechen ass
allerdéngs och &usserst énnerschiddlech. Kanner
mat enger Trisomie kénne jee nodeem och an eng
Schoulklass integréiert ginn.

D’Ursaache vun enger Trisomie si genetesch. Dés
Kanner hunn doduerch e puer dusserlech Charak-
teristiken, wouduerch se liicht z’erkenne sinn: e
ronnt an ofgeflaachtent Gesiicht, d’A si liicht schif
no uewen ausgeriicht (dohier de Begréff Mongolis-
mus, deen awer haut net méi gebraucht gétt), eng
vergréissert Zong (Sproocheproblemer), hell an
empfindlech Haut, e kuerzen a breeden Hals, breet
Hann mat kuerze Fangeren, «Vierfingerfurche», oft
Hypotonie (geréng Muskelspaanung) an Haerzfehler
(40%).

Am Verhalen hu si Problemer eng gewéssen Dis-
tanz zu hirem Emfeld ze halen. Si sinn immens un-
hanglech, wat fir déi aner Kanner aus dem Grupp
(awer och fir den eenzelne Moniteur) op eng Kéier
ze vill ka ginn. Hei muss ee vu virera kloer Grenze
setzen, desto méi spéit een dat méscht, émsou méi
schwéier ass et.

Op der anerer Sait kénne Kanner mat enger Triso-
mie awer och immens rabbelkappeg, trotzeg ginn,
si sinn dann zu ndischt méi ze bewegen. Hei hélleft
keen zéien an drécken an och kee schéi schwétzen,
de Moniteur muss hei ganz kloer weisen, dass hie
seet wéi et leeft.

Weider hu mir festgestallt, dass déi meescht Par-
ticipante mat enger Trisomie immens gare Musek
hunn: sangen (Playback), danzen,... alles dat sinn
Aktivitéiten, déi deene meeschte gutt gefalen a wou
si aktiv matmaachen.



1.2. Kierperbehénnerungen

IMC (Infirmes moteurs cérébraux)

Dés Kanner sétzen oft am Rollstull. Déi meescht
Kanner hu Problemer mat hirem Bewegungsoflaaf.
Op der Kolonie probéiere mir awer dem Wonsch
vun den Elteren nozegoen an d’Kanner sou oft wéi
méiglech aus dem Rollstull ze huelen. Virun allem
wann et waarm ass, ass et fir si dusserst ustren-
gend an onangenehm de ganzen Dag am Rollstull
ze sétzen. Am Géigesaz ass bei schlechtem Wieder
dorop opzepassen, dass si richteg ugedoe sinn.
Eng zouséatzlech Decke sollt een Emmer dobéi hu fir
Ennerkillung ze vermeiden.

Nieft hirer Bewegungsaschrankung kénnt dann och
meeschtens eng geeschteg Behénnerung dobai.
Verschidde Kanner hunn eng Rei vu Gesté fir sech
verstdndlech ze maachen, dat sollt ee bei den Elte-
ren onbedéngt nofroen.

Munch Kanner sinn och op enger Kierperséait spas-
tesch, d.h. hir Muskele sinn ugespaant. Wéi een
domat beim Un- an Ausdoen émgeet, I€isst ee sech
am beschte vun den Eltere weisen.

Ee weideren Zousaz kann e Corset an/oder Schinne
sinn. Dés si geduecht fir dass d’Kanner sech kénne
riicht halen, well hire Kierper soss no vir kippt resp.
hir Schanke sech verformen. E Corset resp. Schin-
nen undoen ass och eppes wat ee sech muss weise
loossen (D’Elteren kennen dee jeeweils beschten
Trick fir hiert Kand). Virun allem géllt: sech Zait do-
bai loossen!

Vill vun dése Kanner maachen och epileptesch Kri-
sen. Wéi oft, wéini a wéi staark se optrieden ass
ganz énnerschiddlech. Et soll een drop virbereet
sinn an net panikéieren.Wéi ee sech soll am Fall vun
enger Kris verhalen, erklare mir méi spéit am Detail.

Muskelschwund (Myopathie)

Dés Kanner sétzen (ab engem bestémmten Alter)
och am Rollstull, m& si hu keng geeschteg Behén-
nerung, d.h. dass dés Kanner sech bewosst si wat
an hirem Emfeld geschitt a geschwat gétt (dat gélit
virun allem fir d’Moniteuren).

Si sichen aktiv de Kontakt zu deenen anere Kanner
a sollten dofir och bei all den Aktivitéite vun hirem
Grupp dobéi sinn. Wann een allerdéngs mierkt,
dass d’Kand am Laf vun der Kolonie zimlech midd
gétt, sollt een him d’Méiglechkeet gi fir sech aus
ze rouen. Dat kann ee maachen andeems een dem
Kand proposéiert eng Méttesrascht wahrend dem
fraie Spill oder enger klenger Aktivitéit ze maachen.
Et ass och enorm wichteg, dass een e Kand dat
eng Myopathie huet, net iwwerfuerdert. Et kann z.B.
gutt sinn, dass d’Kand moies ka seng Zann selwer
waschen, ma owes kritt hat den Aarm net méi esou
laang héich gehal, an dofir muss de Moniteur him
héllefen.



1.3. Verhalensopfdllegkeeten

Hyperaktivitéit

Dést ass eng Stéierung, déi haut émmer méi oft
bei Kanner festgestallt gétt. Dés Kanner kréien als
Medikament ganz oft entweder Ritalin, Concerta
oder Risperdal fir hir Hyperaktivitéit «an de Gréff ze
kréien». Dés Kanner wierken am Géigesaz zu dee-
nen anere Participanten émmer opgedréint a sché-
ngen einfach net midd ze ginn. A Wierklechkeet
kénne si sech néEmme schwéier op eppes konzen-
tréieren a verléiere séier hiert Interessi. De Moniteur
muss och hei @émmer drun denken, dass dés Kan-
ner un enger Stéierung leiden an net dofir kénnen,
wann op eemol d’Opmierksamkeet fort ass an se
ufédnken de Grupp ze stéieren.

Fir dass et guer net souwait kénnt, kann ee kucke
fir a verschiddene Situatiounen eng kleng Extra-
Aufgab ze fannen, z. B. daerf dat Kand mam Moni-
teur Material siche goen, dat grad gebraucht gétt.
Ganz oft kann ee mat sou Kanner och Kompromés-
ser agoen: «wann s du ... méschs, dann daerfs du
Och hei ass et wichteg, wa Problemer am Grupp
bestinn, déi aner Kanner drop opmierksam ze maa-
chen, dass deejéinegen och eng Behénnerung huet.

Autismus

Autismus ass eng méttlerweil zimlech bekannte
Behénnerung. Déi betraffe Persounen hu Problemer
sech op eppes ze konzentréieren, all déi Reizer vu
baussen ze sortéieren.

Beispill: Wa mir amgaang sinn um Computer ze
schaffen, ass d’Summen e Gerdisch wat fir eis am
Hannergrond ofleeft, genee wéi den Auto dee grad
laanscht fiert oder d’Villercher déi dobaussen zwit-
scheren. En Autist huet déi Fahegkeet net, hien hélt
alles op. Well dat natierlech (ze) vill ass, zitt hien
sech zréck, entweder a seng eege Welt oder z. B.
aus dem less-Sall oder vun enger Aktivitéit. An
deem Fall sinn einfach ze vill Reizer do an d’Kand
kritt se net verschafft.

Verschidden Autiste sinn (an engem Gebitt) immens
begaabt, dat ass allerdéngs eng Ausnam an net
d’Regel (wei am Film «Rain Man» mam Dustin Hoff-
mann).

Engem autistesche Kand muss een d’Méiglech-
keet gi sech zeréckzezéien, an dem Grupp muss
een erklaren, dass dat Kand dat an deem Moment
brauch. Och hei ginn et dusserlech net vill Unzee-
chen, dass d’Kand behénnert ass (ausser déi
grouss Aen, déi engem meeschtens direkt opfalen).
Déi meescht Kanner mat enger autistescher Stéie-
rung hunn e feste Rhythmus. Duerch d’Kolonie
gétt dése Rhythmus gestéiert, an et ka virkommen
dass d’Kand guer net esou reagéiert wéi d’Elteren
dat viraus gesot hunn. Et muss een d’Kand fréi op
dat virbereede wat op et duer kénnt, d.h. moies
den Dagesoflaf erklaren, (z.B.: Atelier, Schwamm,
Disco).

1.4. Heefeg Syndromer

Williams-Beuren-Syndrom

Dés Kanner hunn eng Verengung vun der Schlag-
oder an deelweis hu si och en ugebuerenen
Haerzfehler. D’Diagnose gétt méttels geneteschen
Tester gestallt an et besteet e Problem um Chro-
mosom 7.

D’Mierkmoler sinn, dass d’Kanner méi lues wues-
sen an ,elfenarteg” Gesichter hunn: eng breet
Stir, ervirstoent Bake-Knachen, eng verdéiften
Nueswuerzel an ee grousse Mond mat décke Lép-
sen, grousser Zong a wait ausernee stoenden Zann.
Si hunn ganz oft och Konzentratiounsschwiereg-
keeten am Alldag an si geeschteg liicht hannen-
dran. Si fanken méi spéit u mat schwétzen, huelen
hiren Retard dann awer séier op. Kanner mat Wil-
liams-Beuren-Syndrom sinn empfindlech fir Gerais-
cher an immens angschtlech an hinnen onbekannte
Situatiounen, hunn awer kee Problem op Leit
duerzegoen. Oft si si souguer immens unhénglech
an hu Problemer eng gewéssen Distanz zu hirem
Emfeld ze halen.

Des Weideren ass eis opgefall, dass déi meescht
Participante mat Williams-Beuren-Syndrom musi-
kalesch immens begaabt sinn.

Fragiles-X-Syndrom

Dést Syndrom kennt virun allem bei Manner vir an
ass déi zweet heefegst Ursaach fir eng geeschteg
Behénnerung (no der Trisomie 21). D’Syndrom trétt
a bestémmte Famillien op well et verieflech ass.
D’Mierkmoler vum Syndrom si ganz breed gefa-
chert, well se sech mam Alter verédnneren. Kléng
Kanner vermeiden Ae-Kontakt, spillen géren eleng,
sinn ongedélleg, reagéieren negativ op Autoritéit a
si si ganz aktiv an impulsiv. Si si mat hirer kognitiver
a sproochlecher Entwécklung hannendran, hiren
IQ lait téschent 35-70 (Méttelwert:100). Si hu keng
gutt Konzentratioun, wat an der Schoul zu Léier-
Problemer féiert. Hire Verhalt ass allerdéngs ganz
gutt. Kanner mat Fragil-X-Syndrom schwatzen hee-
feg immens séier an ondaitlech, sou dass een gutt
nolauschteren muss, fir si ze verstoen. Wat wichteg
ass beim Zesummeschaffe mat dése Kanner, ass
dass een hir lwwer-Empfindlechkeet respektéiert,
wat e wichtegt charakterlecht Mierkmol ass.

An hirem Ausgesinn énnerscheeden si sech net
vill vun net behénnerte Kanner. Typesch ass just
e grousse Kapp mat enger héijer Stir, Oueren déi
daitlech méi grouss sinn wéi normal an e breede
Mond. Hir Kierpergréisst ass liicht méi kléng wéi
den Duerchschnétt.



Fetales- Alkoholsyndrom

Bei désem Syndrom ass et den Alkohol den sech
op dat ongebuerent Kand auswierkt. Et ass e pre-
natalt Syndrom wat net genetesch bedéngt ass.
Et ginn zwou Aarten vum Syndrom, den ,Fetalen
Alkoholsyndrom®, wou d’Kanner all d’Mierkmo-
ler virweisen an den ,Fetalen Alkoholeffekt”, wou
just puer Mierkmoler ze bemierken sinn an d’Kan-
ner dusserlech net ze erkenne sinn. Dés Kanner hu
kierperlech a psychesch Entwécklungsstéierungen.
Hir Mierkmoler sinn: Wuestumsschwieregkeeten, e
klénge Kapp, kléng Aen, eng Renn zwéschent der
Nues an dem Mond a ganz dénn Lépsen. Wat si
charakteriséiert ass, dass si manipulativ, launesch a
geleeéntlech aggressiv sinn. Et ass opfélleg, dass si
émmer erém de selwechte Feeler maachen.

Prader-Willi-Syndrom

Bei Kanner mam Prader-Willi-Syndrom ass den
Hypothalamus betraff, duerch eng Dysfunktioun
neigen dés Kanner zu iwwerméissegem lessen. Et
ass awer net bewisen, dass et just doru lait. Et ginn
ganz énnerschiddlech Stufen vun der Behénne-
rung, vu ganz liicht bis ganz schwéier. Hir Liewen-
serwaardung hénkt och ganz vun der Kontroll vum
Gewiicht of. D’Kanner hunn en extremen Appetit a
kéinten andauernd iessen. Well Kanner mat Prader-
Willi-Syndrom méi lues wuessen wéi aner Kanner (si
kréien dofir dacks Wuesstemshormoner gesprétzt)
a fir dass hir Gewiichtszounahm net ze grouss ass,
mussen si eng ganz streng Diat maachen (si daerfen
net méi wéi 1000 Kalorien pro Dag zou sech hue-
len). Dést ass émsou méi schwéier, well d’Kanner
immens fixéiert op lessen sinn an net zécken, dést
och vum Buedem oder aus der Poubelle ze fés-
chen. Si hunn ee massiven, luesen a verschlofene
Kierper (Hypotonie). Och zupfen a krazen si sech
andauernd un hirer Haut. Kierperlech Problemer
kenne sinn, en ze héije Bluttdrock, Haerz- a Krees-
lafproblemer an Diabetes mellitus. Hir motoresch
a sproochlech Entwécklung ass liicht verzogert a
si schwatzen heefeg ondaitlech. Wat wichteg ass
am Emgang mat dése Kanner, ass dass si ee ganz
kloeren an strukturéierten Oflaf hunn. Dést kann
hir aggressiv Ausbréch (Sturheet, Roserei, sech an
aneren weéidoen, ...) och verréngeren.

1"

1.5. Zousdtzlech Behénnerungen

Zu deenen zousatzleche Behénnerunge gehéieren:

Sproochbehénnerungen (Kommunikatioun)

Vill behénnert Kanner hu Problemer mat der
Sprooch. Dést ka motoresch bedéngt sinn (e Kand
mat enger Trisomie 21 huet z. B. eng Zong déi par
Rapport zum Mond ze grouss ass) oder d’Kand
tuddelt, lispelt, ...

Aner Kanner schwétzen némmen eenzel Wierder:
hei soll een am Kontakt mat den Elteren Informa-
tioune sammele wéi d’Kand sech verstandlech
méscht.

Déi wichtegst Zeechen déi ee sollt wéssen: Hon-
ger, Duuscht, Wéi, Toilette, jo, nee,... Virun allem
heescht et heiansdo Gedold hunn, erausfanne vu
wat d’Kand schwétzt (Thema?) an dann d’Detailer
klaren.

Problemer beim Gesinn

Och visuell Problemer sinn net seelen. D’Kanner hu
Bréller, op déi een als Moniteur sollt en Aen hunn
(dobéi hunn, net vertasselen, heiansdo kucken ob
en och nach propper ass, ... ). Et soll een dés Kan-
ner och net onbedéngt an en Atelier orientéieren,
wou ee kleng Saache muss kniwwelen.

Problemer mam Gehéier

Och hei ginn et énnerschiddlech Situatiounen: en-
gem Kand, wat sech net gutt konzentréiere kann
op dat wat gesot gétt, sollt ee kuerz a prazis Uwei-
sunge ginn. Et sollt een och sécher goen dass een
dobdi dem Kand seng Opmierksamkeet huet (a
meng Richtung dréinen a Bléck-Kontakt opbauen).
Bei Problemer mam Gehéier, sollt ee kucken dass
d’Kand bei de Spill-Erklarungen och alles matkritt
(net ganz hanne stoen) an och alles verstan huet
(nach eng Kéier erklaren).

Bei aneren, déi Problemer mat den Oueren hunn,
muss een z. B. an der Schwamm oppassen (Stépp
an den Oueren). Verschidde Kanner hunn am Dag
een Hoérapparat un. Den Emgank mat désen Hél-
lefsméttelen soll ee sech vun den Elteren erklare
loossen.



Epilepsie

Bei den epilepteschen Ufall é&nnerscheede mir
zwéschen zwou verschiddene Formen:

- de Grand-mal

- d’Absence

Beim Grand-mal verléiert d’Kand d’Bewosstsinn,
hat falt op de Buedem, de ganze Kierper verkrampt
sech an et trieden Zuckungen op.

D’Absencé si ganz liicht epileptesch Uféll, d’Kand
huet d’Aen op, reagéiert awer net wann een hat
uschwatzt. Normalerweis sinn dés Uféll no e puer
Sekonnen eriwwer a ginn oft als Dreemerei méss-
verstane. Et ka sinn dass d’Kand bei enger Ab-
sence liicht zuckt (z.B: mat den H&nn oder d’Aen gi
ruckelzeg hin an hir).

Et ass ganz wichteg, dass ee weess, ob e Kand Epi-
leptiker ass, a genee esou wichteg ass et, dass ee
weess ob et meeschtens just Absencén oder awer
grouss Krise méscht.

Kanner déi oft e Grand-mal maachen, hunn nor-
malerweis e Medikament dat «Diazepam» heescht.
Dést ass eng Tub déi een Emmer muss dobéi hunn
(virun allem bei Aktivitéiten, déi net um Site sinn).
Wann d’Kand eng Kris méscht, muss den Inhalt vun
der TUb rektal gesprétzt ginn. Virdru muss mat den
Elteren gekldert ginn, ob den Diazepam muss direkt
gesprétzt ginn, oder ob ee muss eng bestémmten
Zait ofwaarden, ob d’Krdmp net vum selwen no-
loossen.No engem Grand-mal sinn d’Kanner nor-
malerweis midd, si mussen d’Méiglechkeet kréie fir
ze schlofen.

Bei Kanner, déi epileptesch Uféll hunn, muss ee
bei verschiddenen Aktivitéiten, virun allem an der
Schwamm, gutt oppassen! Et daerf ee si ni aus den
Ae verléieren.

Wei verhalt ee sech bei engem Grand-Mal?

® roueg bleiwen

e direkt ob d’Auer kucke fir d’Dauer vum Ufall ze
registréieren

e Géigestann, un deenen d’Kand sech kéint wéi
doen, ewech raumen

* NAISCHT té&schent d’Z&nn maachen

* Been an Aerm NET festhalen

¢ Diazepam sprétzen

e D’Kand roueg loossen, zoudecke fir dass et
net énnerkillt

e Wann d’Zuckungen net noloossen (5 Min) den
Dokter ruffen

2. Allgemeng praktesch Informatiounen

Op de folgende Saite gi mir op verschidde Situa-
tiounen aus dem Alldag an. Verschidden Erklarunge
sinn extrem wichteg fir den Emgang mat behén-
nerte Kanner oder Jugendlechen.

D’Hiewen an d’Droe vu Persoune spillt eng grouss
Roll op eisen Aktivitéiten, et ass wichteg dass all
Moniteur weess wéi ee richteg hieft fir sech ze
schounen a seng Gesondheet net onnéideg op
d’Spill ze setzen.

Eis Participanten hu vill verschidden Héllefsméttel,
dat geet vum Bréll iwwer den Hérapparat bis hin
zu de Schinnen an dem Rollstull. Dés Saache si
meeschtens speziell fir dat jeeweilegt Kand hirges-
tallt ginn an deemno och meeschtens net bél-
leg. All Moniteur muss sech vun den Elteren den
Emgank mat deene Saache genee erklare loossen.
Ausserdeem muss een och deenen anere Kanner
erklaren, dass dés Saache fir dat betreffend Kand
wichteg sinn an deemno net geduecht si fir ze spillen.

Déi meescht behénnert Kanner musse Medika-
menter huelen. Fir d’Kanner sinn déi Medikamenter
liewenswichteg, si musse se dofir an der richteger
Dosis an zum richtegen Zaitpunkt kréien.

D’Hygiene an d’Soins’e gehéieren op enger inte-
grativer Kolonie zum Alldag, mir ginn hei e puer
Rotschléi wéi ee sech d’Liewe ka méi einfach maachen.

Beim lesse ginn et zwou wichteg Saachen:
éischtens hu mir oft Kanner déi Allergien hunn an
zweetens kénne vill Kanner net selbstdnneg iessen
an de Moniteur muss hinnen héllefen.



2.1. Hiewen an Droen

Vum Sétzen zum Stoen
Wat geschitt physiologesch gesi beim Opstoen?

Beim Stoen ass de Schwéier-
punkt zwéschen de Been an
der Géigend vum Becken.

Beim Sétzen ass de Schwéierpunkt iwwert der Sétzflach.

Wann ee wéll opstoen, muss een de Schwéierpunkt duerch Gewiichtsverlagerung no vir zwéschen d’Been
bréngen. Dofir rutscht een um Stull no vir, béckt den Uewerkierper vir iwwer an hieft sech.

Wéi hieft ee richteg?

> an d’Knéie goen, de Réck riicht halen

> Kierper-no hiewen an droen

> eng grouss a sécher Standflach

> Keng Dréiung wahrend dem héich Hiewen
1. Hiewen
2. Dréien

> D’Bauchmuskulatur uspanen

Falsch

. . Richteg

Hiewen an Droe vu Persoune
Op wat muss een oppassen?

- D’Handlunge sproochlech begleeden
- D’Kand soll wa méiglech mathéllefen
- Virdrun d’Richtung bestémmen

- Op Kommando hiewen

Verschidde Gréfftechniken

Handgelenkgréff

Rautegréff

Aus dem (Roll-)Stull hiewen

Et gi verschidde Methode fir eng Persoun aus dem
Rollstull ze hiewen. Jee no Gréisst a Gewiicht muss
ee kucke wéi een d’Kand am beschte gehuewe
kritt. Wann d’Kand schwatze kann, soll een hat
roueg froe wéi hat dat am léifsten huet.

Grondsétzlech sollt ee sech dés Technik mierken,
déi bei de meeschte Kanner, awer virun allem bei
Jugendlechen, déi scho méi schwéier sinn, klappt.
De Moniteur (Persoun B) stellt sech virun d’Kand
(Persoun A) an hélt seng Féiss a Knéie fest téschent
seng eegen. De Moniteur geet an d’Knéien a léisst
de Réck gestreckt. Hie leet sech d’Aerm vum Kand
iwwer d’Schélleren, gréift mat sengen Aerm ém
d’Kand a péckt sadin eegent Handgelenk hannert
dem Kand sengem Réck.

Op Kommando hieft de Moniteur d’Kand mat
Schwong héich andeems hie sech riicht stellt an
d’Kand duerch d’Fixéierung u Knéien, Réck an
Aerm mat héich hieft.

Des Methode soll némme bei Persounen ugewannt
ginn, déi selwer Drock op hir Féiss kénne ginn.

Schéllergréff




Vun enger Plaz op eng aner

Kanner a virun allem Jugendlecher hunn oft eng
staark Muskulatur a kénne sech praktesch selwer
vun enger Plaz op déi aner hiewen. Trotzdem soll
émmer eng Persoun dobai sinn, fir anzegréifen
wann eppes geschitt.

Wann dat net de Fall ass, hieft een d’Kand, wéi am
Abschnitt virdru beschriwwen, aus dem Rollstull an
dréit sech da mat him a sétzt et rém nidder. Do-
bai ass et wichteg opzepassen, dass een d’Kand
wierklech op de Stull setzt an et net virdrun fale
|éisst.

Wann d’Kand rém sétzt, kuckt een dass fir d’éischt
den Uewerkierper richteg positionéiert ass, ier een
dann d’Been richteg stellt.

Eng Persoun droen

Kleng a liicht Kanner kénne vun engem Moniteur
gehuewe ginn. Hie leet sech een Aarm vum Kand
op d’Schéller a fiert mat sengem rietsen Aarm ém
de Réck vum Kand bis énner den aneren Aarm.
Da graift de Moniteur mat sengem lénken Aarm
énner d’Knéie vum Kand an hieft et héich.
Wann d’Kand méi schwéier resp. méi grouss
ass gétt hat vun zwee Moniteure gehuewen.
Si maachen da jeeweils saiteverkéiert dat selwecht.
Oder awer dee Staerksten hieft d’Kand mam Rau-
tegréff um Uewerkierper an den aneren hieft dem
Kand seng Been. Hei ass et besonnesch wichteg,
net némmen ee geneeé Kommando auszemaachen,
ma och ze wéssen, wien de Kommando (1-2-3) gétt.




Vum Leien zum Sétzen

1. D’Been héich stellen

2. D’Kand op d’Séit dréien.

3. D’Been iwwer de Bord vum Bett erofzéien.

4. Den Uewerkierper héich hiewen.

21

2.2. Den Emgang mat Héllefsméttelen

De Rollstull

De Rollstull ass fir déi Kanner, déi net mobil sinn,
dat eenzegt Méttel fir sech kénne frai ze bewegen.
An och fir déi Kanner, déi net selwer kénne fueren,
ass et niewent dem Buggy dat wichtegst Transport-
méttel.

Meeschtens sinn d’Rollstill speziell op en eenzelt
Kand zougeschnidden, si sinn aus deem Grond
relativ deier an dofir muss een am Emgang mat
engem Rollstull immens gutt oppassen an e puer
wichteg Regele beuechten.

Regelen am Emgang mam Rollstull

¢ net domat spillen

e propper halen

e wann eppes futti geet direkt mam Responsabel
schwaétzen

¢ net an der Sonn stoe loossen (d’Pneue kénne
platzen)

¢ d’Brems amaache wann een de Rollstull iergend-
wou histellt

¢ op d’Positioun vun de Kippstitzen oppassen

Mam Rollstull en Tréttoir erof fueren

Et fiert ee mam Rollstull bis un de Rand vum Trét-
toir, da kippt een de Rollstull lues no hannen a léist
déi grouss Rieder lues iwwer de Bord erof rullen.
Bei méi schwéiere Kanner muss ee sdin eegent
Kierpergewiicht als Géigegewiicht asetzen, fir dass
de Rollstull net mat engem Ruck énnen opkénnt.

Dee ganze Mandver kann een och émgedréint maa-
chen. An deem Fall dréint een de Rollstull ém, et
fiert een also mam Réck bis un de Bord vum Trét-
toir, kippt de Stull no hannen a léist de Rollstull da
lues erof widder den eegene Kierper lafen.



Mam Rollstull en Tréttoir erop fueren

Et fiert ee mam Rollstull bis bei den Tréttoir, da
kippt een de Rollstull lues no hannen an et fiert een
e Stéckelchen no vir bis déi kleng Rieder um Tréttoir
sinn.

Duerno zitt een de Rollstull un de Gréffer héich bis
och déi grouss Rieder um Tréttoir stinn.

Och dése Mandver kann een den émgedréinte Wee
maachen. Dofir dréint een de Rollstull ém d.h. mat
de grousse Rieder bis bei den Tréttoir, dann zitt een
de Rollstull lues iwwer de Bord erop.

Mam Rolistull eng Trap erof oder erop fueren

Et ass am sécherste wann heibai zwou Persounen
héllefen.

Grondséatzlech muss een erém dat selwecht
maache wéi virdru beschriwwen. Et kippt een de
Rollstull lues no hannen an da Iéist een e lues iwwer
de Bord vum Trapplek erof rullen, respektiv et zitt
een en héich.

Déi zweet Persoun peekt de Rollstull énnert den
Aermstiitzen un a wierkt der Kraaft entgéint fir dass
de Stull net ze schnell erof rullt, respektiv si dréckt
de Rollstull vun énnen zousétzlech erop.

Wichteg!

1. Egal wou dir erof oder erop fuert, dir musst
oppassen dass dir d’Kippstltzen net beschie-
degt. (D’Kippstutze si kleng Riedercher déi hannen
téschent de grousse Rieder ubruecht sinn. Si solle
verhénneren dass d’Kand mam Rollstull no hanne
kippt.) Wann dir mam Stull mandvréiert, ass et bes-
ser dir dréint se no bannen.

2. Wann dir de Rollstull musst hiewen, da musst
dir oppassen dass dir do upaakt wou keng Stécker
kénne lass goen.




Den elektresche Rollstull

Déi Kanner, déi en elektresche Rollstull hunn, si
mobil a kénne sech doduerch och frai bewegen. Et
daerf een awer op kee Fall mengen dass si dowéinst
keng Surveillance braichten, am Géigendeel.
D’Kanner schétzen oft Geforen net richteg an, res-
pektiv gesinn se net.

- géi Steigungen:
Wann d’Kand gér iergendwou erop fiert, wou et ze
géi ass, kann de Rollstull no hanne kippen.

- d’Kéier maachen:

D’Kanner mierken net onbedéngt dass een niewent
hinne steet a rennen an een, wa si wéllen d’Kéier
maachen. Et muss een och deenen anere Kanner
aus dem Grupp erkléren, dass si mussen oppassen.

- am Haus fueren:
Den elektresche Rollstull huet Gang, am Haus sol-
len d’Kanner maximal am zweete Gang fueren.

- op der Wiss:
Well d’Wiss net riicht ass muss een immens oppas-
sen dass d’Kand net an enger Kaul hanke bleift an

tippt.

- geféierlech Strecken:

Den elektresche Rollstull kann een och op manuell
émstellen. Wann dir Weeér gitt, déi geféierlech
sinn ( et geet Trapen erof, et ass net vill Plaz ....)
kénnt dir de Stull op manuell stellen. Maacht dat
awer w.e.g. just am Noutfall. Et hélt een dem Kand
domat seng Fraiheet.

Wichteg!

1. Et muss een émmer an der Géigend vum Kand
sinn an op d’Geforen oppassen.

2. Kanner, déi en elektresche Rollstull hunn, versti
relativ gutt wat si daerfen a wat net. Wann dir also
mierkt dass ee Kand eppes express méscht, musst
dir direkt kloer stellen dass hat dat net daerf.

3. D’Batterie vum elektresche Rollstull muss onbe-
déngt iwwer Nuecht opgeluede ginn.

De Corset

Verschidde Kanner hunn e Corset well si sech net
kénne riicht halen. E Corset ass aus Plastik oder aus
Mousse (Schaumstoff) a gétt vir mat e puer Rimmer
fixéiert. Et soll een sech vun den Eltere weisen loos-
sen, wéi een en am beschten undeet an nofroen,
wéi laang d’Kand de Corset verdréit.

Ennert dem Corset muss d’Kand émmer en Hiem-
chen unhunn, d’Hiemche muss émmer glat gezu
ginn, well soss entstinn Drockplazen, déi enorm wéi
dinn. Direkt nom Bueden oder no der Schwamm
sollt een de Corset net undoen, well d’Haut da méi
méll ass an doduerch och éischter Drockplazen
entstinn.




D’Schinnen

Et gi Schinne fir d’Aerm a fir d’Been. Op de Kolo-
nien hu mir meeschtens just Kanner, déi Schinne
fir d’Been brauchen. D’Schinnen énnerstétzen dem
Kand seng Gelenker a seng Muskulatur an hélle-
fen him esou dass hat kann op senge Been stoen
a goen.

Och bei de Schinne muss ee sech vun den Eltere
weise loossen, wéi een se am beschten undeet an
nofroen, wéi laang d’Kand se verdréit. Ennert de
Schinne muss d’Kand émmer Strémp unhunn (glat
zéie fir Drockplazen ze vermeiden).

Wann een d’Schinnen undeet muss een é&mmer
oppassen dass si richteg sétzen, et kénnt soss zu
enger Feelstellung vun de Glidder an eventuell zu
enger Verkierzung vun de Muskelen/Sehnen. Bei
Kanner, déi schwétze kénnen, soll een nofroen ob
d’Schinne richteg sétzen.

D’Bettgitter

Kanner, déi net mobil sinn a bei deenen d’Gefor
besteet, dass si an der Nuecht aus dem Bett falen,
hunn e Bettgitter. Dat ass e Gestell, dat zu engem
Deel énner d’Matratz gedréckt gétt, esou dass
een zweeten Deel (Netz) op der Séait vum Bett an
d’Luucht kuckt an domat verhénnert, dass d’Kand
aus dem Bett falt.




Verschidde Véloen

Fir dass déi behénnert Kanner och kénne beim
«fradie Spill> matméschen, léine mir all Joer beim
SMA (Services Moyens Accessoires) e puer speziell
Véloen.

1. De ,Rollfiets®: dat ass e Vélo dee vir eng Schuel
huet, wou ee Kanner kann dra setzen, déi duerch
hir gestéiert Motorik net selwer kénne mam Vélo
fueren.

2. Den Tricycle: dése Vélo huet hannen zwee Rie-
der. Et ass u sech e grousst Drairad. Heimat kénnen
och Kanner, déi Glaichgewiichtsstéierungen hunn,
ouni Problem fueren.

3. Den Tandem: Bei désem Vélo sétzt déi behénnert
Persoun vir an de Moniteur hannendrun. Vir kann
een némmen pedaléieren, wahrend een hannen och
d’Richtung bestémme kann.

www.bikemarket.de

Verschidde Kommunikatiounshéllefen

Déi verschidde Kommunikatiounshéllefen erméigle-
chen deene Kanner, déi net selwer schwatze kén-
nen, sech verstandlech ze maachen.

1. GoTalk 4 /9 /20 /32: Um Go Talk si Biller drop.
D’Orthophonistin vun de Kanner schwétzt hinnen
dann zu deenen eenzelne Biller déi entspriechend
Wieder op de Go Talk. Wann d’Kand da wéll eppes
soen dréckt hat op dat entspriechend Bild, an et
héiert een d’Stémm vu senger Orthophonistin.
D’Kanner hunn de Go Talk normalerweis um Rol-
Istull fixéiert. All Go Talk huet seng fest Unzuel u
Casen (4, 9, 20 oder 32) an op all Go Talk kann een
maximal 5 Fichen programmeéieren.

[[Photo: DSC_0351.JPG]]

2. Tobii: Dés Kommunikatiounshéllef ass &hnlech
weéi de Go Talk, allerdéngs kann een d’Unzuel u
Casen variéieren a méi eng grouss Unzuel u Fichen
programmeéieren wéi beim Go Talk. Doduerch er-
reecht een méi eng grouss Flexibilitéit.

3. Tellus Mobi: Dést ass ee richtege Computer mat
Sprachausgab (dat ass eng elektronesch Stémm,
déi dat ausschwatzt, wat een agetippt huet). Et
kann een awer och selwer Saachen drop ophuelen
(wéi beim Go Talk an Tobii). Mat désem Apparat
erreecht een déi gréisstméiglech Flexibilitéit, well
een sou Vill Ennerkategorien wéi néideg ka pro-
grammeéieren.

4, Tellus: Dést ass nammlecht wéi den Tellus Mobi
ee richtegen Computer, ma en ass am Bildschierm
nach méi grouss wéi den Tellus Mobi.

Dat Wichtegst am Emgang mat dése Kommunika-
tiounshéllefen ass, sech an dem Kand Zait ze loos-
sen. Oft dauert et relativ laang, bis e Kand op sen-
gem Apparat dat fonnt huet, wat et matdeele wéll.
Trotzdem soll een net fir d’Kand schwéatzen mee
sech déi néideg Zait huelen, fir dass d’Kand sech
selwer ausdrécke kann.

Allgemeng sinn dés Kommunikatiounshéllefen alle-
guer immens deier (déi bellegst kascht ém déi 2000
Euro), sou dass et wichteg ass, ganz gudd drop
opzepassen. Fir vill Kanner sinn dés Apparater déi
eenzeg Méiglechkeet, sech auszedrécken. Et soll
een also net vergiessen dass wann den Apparat
futti ass, d’Kand a senger Kommunikatioun immens
beantrachtegt ass.




2.3. Medikamenter

Ganz vill behénnert Kanner musse regelméisseg
Medikamenter huelen. Dés Medikamenter si wich-
teg an et dderf een énner kengen Emsténn vergies-
sen dem Kand se ze ginn.

Well déi meescht Medikamenter immens staark
sinn, muss de Moniteur oppassen dass just dat
Kand se hélt, fir dat se geduecht sinn. D’Medika-
menter daerfen néierens leie gelooss ginn (och net
um lessdésch), wou d’Gefor besteet, dass en anert
Kand se kéint huelen.

Medikamenter op der Kolonie

All Kand, dat mat op eng Kolonie geet, muss eng
Fiche médicale ausféllen. Hei stinn déi wichtegst
Donnéeén drop. Wann e Kand muss e Medikament
huelen, dat dir net kennt, da frot w.e.g. bei den Elte-
ren no, fir wat et ass.

Speziell op der Zeltkolonie:

- D’Eltere musse beim Accueil ee «Medikamenten-
ziedel» ausféllen, op deen den Numm vum Medika-
ment stoe kénnt, esou wéi d’Dosis déi muss geholl
ginn an d’Zait zu dar d’Kand d’Medikament muss
kréien.

- De Moniteur muss ausserdeem nach nofroen ob
d’Elteren en Trick hunn, mat deem si dem Kand
d’Medikamenter ginn (z.B.: op der Schmier, mat
Drauwejus,...). Et ka soss virkommen, dass d’Kand
d’Medikamenter net hélt.

- Pro Kand ass ee Moniteur responsabel fir d’Me-
dikamenter. Hie muss dofir suergen dass d’Kand
d’Medikamenter émmer kritt an dass se evil. mat
op eng Aktivitéit geholl ginn, wann et muss sinn.

- Wann de Moniteur dem Kand d’Medikament ginn
huet, muss hien e Kréiz op der «Medikamente-
Iéscht» maachen, fir dass déi Responsabel kénne
kontrolléieren, ob all Kand sai Medikament kritt
huet.

- Virun allem op der Zeltkolonie géllt: d’Medikamen-
ter net iergendwou hi setze wou e Kand dru kénnt,
well et si Kanner do, déi einfach alles an de Mond
stieche wat si fannen.

Wichteg !
D’Medikamenter si fir déi meescht Kanner liewens-

wichteg! Wann awer e Kand se hélt, fir dat se net
geduecht sinn, kénne se liewensgeféierlech sinn.

2.4. Hygiene a Soinen

Hygiene fir Kanner am Rollstull

Kanner, déi am Rollstull sétzen, kénnen oft net fir hir
eegen Hygiéne suergen, soudass de Moniteur dat
iwwerhuele muss.
Zur deeglecher Hygiene gehéieren:
- Z&nn waschen
- Gesiicht waschen
- Hoer kdmmen
- Hann regelméisseg wéschen
- Bréll propper maachen
- bei dréchener Haut regelméisseg acremen
- wéckelen (d’Kand muss émmer eng propper
Pampers unhunn)
- owes mam Lappchen de Kierper waschen
- de Rollstull propper maachen (Sétzflach, Rie-
der, ...)

Kanner frésch maachen

Verschidde Kanner, mad awer och Jugendlecher,
sinn nach net propper wa si mat op d’Kolonie ginn.
Zu den Aufgabe vum Moniteur gehéiert et, d’Kanner
frésch ze maachen.

Wéi méscht een e Kand frésch?

Eier een d’Kand aus dem Rollstull hélt, muss ee
sech déi Saache prett leeén, déi ee brauch. Dozou
gehéieren: Feuchttiicher, Lappchen, Duch, Hand-
chen, Drecksback, nei Pampers, eventuell Créeme
an nei Kleeder. Well net Eémmer dee selwechte Mo-
niteur d’Kand frésch méscht, muss een Uerdnung
am Kand senge Saachen halen, fir dass och deen
nachste sech zu Recht fénnt. Da ginn et och nach
e puer “Tricken”, déi d’Liewen op der Kolonie méi
einfach maachen:

1. All Kand brauch esouwuel en Duch, wéi och e
Lappche fir am Gesiicht gewasch ze ginn, wéi och
jeeweils een(t) fir énnen erém. Fir déi jeeweileg
Dicher a Léppercher ze zeechnen, huet et sech
bewaert, Waschklameren ze huelen. (De Lappche
kann een awer och banne-baussen dréien)

2. Verschidde Kanner hu Problemer mam Stullgang
an et ass un de Moniteure fir d’Kontroll ze behalen,
ob all Kand eng «grouss Kommissioun» gemaach
huet. Well am Oflaf vun der Kolonie normalerweis
net vill Zait bleift, fir sech doriwwer ofzeschwatzen,
rode mir eng «Volltrefferléscht» ze maachen. Dofir
hankt een einfach e Blat mat enger Tabell bei d’Plaz
wou een d’Kand wéckelt an et schreift een all Kéier
drop, ob d’Kand eng kleng Kommissioun gemaach
huet oder ob et e Volltreffer hat.

Wann d’Kand no dréi Deeg nach keng grouss Kom-
missioun gemaach huet soll een dem Responsabel
Bescheed soen an dem Kand e puer mol Appeljus
(Viz) ze drénke ginn. Wann dat net hélleft, ginn
et verschidde Méiglechkeeten, z. B.: e Glyzerin-
Zappchen, Lansoyl, ... Am schlémmste Fall muss
d’Kand e Fleet gemaach kréien, heibai gétt e Méttel
rektal gesprétzt fir den Daarm eidel ze maachen.



Hei elo zwou Manéiere fir e Kand frésch ze
maachen:

Variant 1: kleng Kanner

o et stellt ee sech bei d’Féiss vum Kand

e et méscht een d’Pampers op

¢ d’Been hieft ee mat enger Hand an d’Luucht

¢ et méscht een den Hénner mat Feuchttiicher of

e d’Pampers gétt erausgezunn an direkt an
d’Poubelle gehait

® da méscht een d’Kand ganz propper an et
cremt een eventuell wonn Plazen an

e dono hieft een erém d’Been vum Kand héich an
et leet een eng nei Pampers énnert hat (déi Sait
mat de Ritsch-Ratsche kénnt énnen)

® da gétt d’Pampers zougemaach an et kontrol
léiert een ob d’Bénnercher téschent de Been
richteg sinn, soss ass d’Pampers net dicht an
d’Kand gétt naass.

Variant 2: grouss Kanner

e et stellt ee sech op d’Sait vum Kand

e et méscht een d’Pampers op

e dann dréit een d’Kand op d’Sait (vu sech
ewech, sou dass een de Réck gesait)

¢ et méscht een den Hénner mat Feuchttiicher of

e et hélt een d’Pampers ewech

* énner Emsténn muss een dat Ganzt och nach
vun der anerer Sait widderhuelen

¢ da méscht een d’Kand ganz propper an et
cremt een eventuell wonn Plazen an

e wihrend d’Kand nach émmer op der Sait |ait,
dréckt een déi frésch Pampers vun der Séit e
Stéckelchen énnert et

e dann dréit een d’Kand op déi aner Séit an et
zitt een d’Pampers eraus. D’Kand lit elo op
der Pampers

e da méscht een d’Pampers zou an et kontrol
Iéiert een ob d’Bénnercher téschent de Been
richteg sinn, soss ass d’Pampers net dicht an
d’Kand gétt naass.

Verschidde Kanner kénne gutt mathéllefe wa si
eng frésch Pampers gemaach kréien. Si kénnen
hir Been an d’Luucht hiewen an erliichteren engem
domat d’Aarbecht.

Kanner duschen

U sech wier et am einfachste fir Kanner mat enger
schwéierer Behénnerung ze bueden. Leider ass
awer an deene mannste Chaleten eng Buedbidden
an och keen Asaz fir an d’Buedbidden. Wat een
awer mindestens brauch ass eng behénnertege-
recht Dusch. Wann e Stull un der Mauer fixéiert ass,
kann ee Kanner, déi sech kénne sétzen an unhalen,
ouni Problem duschen. Kanner, déi sech net selwer
kénne festhalen, hélt ee Moniteur op de Schouss,
een anere Moniteur duscht d’Kand a wéscht et. Wa
kee Stull do ass, muss een eng Matt op de Buedem
leeén an d’Kanner do duschen.

Wichteg!
1. Et muss ee mindestens zu zwee si fir e Kand ze
duschen.

2. D’Kanner gi schnell kal, et muss een dofir séier
maachen a si duerno direkt gutt ofdréchnen a
féhnen.




2.5. lessen
Allergien

Verschidde Kanner hunn Allergien op eenzel
Liewensmeéttel an déerfen dés dofir net iessen. Nor-
malerweis schreiwen d’Elteren op d’Fiche médicale
wéi eng Liewensmeéttel hiert Kand net daerf iessen.
Am heefegsten triede folgend Allergien op:

- Allergie op Méllech
- Allergie op Néss
- Allergie op verschidden Uebstzorten

Da ginn et och nach Kanner, déi verschidde Saa-
chen net daerfen iessen, well si sech net mat hire
Medikamenter verdroen. (z.B. dderfe Kanner, déi
Medikamenter géint Epilepsie huelen, keen Alkohol
kréien — ,Mon Chéri“, Zoossen, ...)

Am Kontakt mat den Eltere muss een nach weider
Informatioune sammelen. Wat gi si dem Kand am-
plaz? (z.B. Soja-Produkter bei enger Méllech-Allergie)
Wat geschitt wann d’Kand trotzdem dat jeeweilegt
Nahrungsmeéttel ésst? (Ausschlag, ..)

Daerf d’Kand guer nédischt vun deem Nahrungsmét-
tel iessen oder besteet just eng Gefor bei gréissere
Quantitéiten?

Problemer beim lessen

Kanner, déi net selbstdnneg kénnen iessen, musse
vun engem Moniteur gehollef kréien. Dat fankt do-
mat un, dass e Kand seng Schmier net gemaach
kritt oder sai Fleesch net ka schneiden.

Da ginn et awer och Kanner, déi guer net selbs-
tdnneg iesse kénnen, si sinn émmer op d’Héllef
vun engem Moniteur ugewisen. Wahrend deenen
éischten zwee Deeg muss een oppasse wéi gutt
déi eenzel Kanner eens ginn. D’Informatiounen, déi
een am Virfeld vun den Eltere kritt huet, sinn zwar
meeschtens richteg, ma eben och net Emmer.

ler de Moniteur sech z’iessen hélt, muss hien dofir
suergen dass d’Kand z’iessen huet. Wann d’Kand
zwar selwer iesse kann, d’Saachen awer net ka
schneiden, muss de Moniteur dobéi héllefen. Wann
e Kand zwar d’Forschette/de Laffel bis an de Mond
kritt, d’'Saachen awer net kann oppicken, muss de
Moniteur téschenduerch émmer erém nei oppic-
ken. Wann e Kand guer net selbstdnneg kann ies-
sen, da muss de Moniteur him z’iesse ginn. Et ginn
och Kanner déi keng fest Nahrung kénnen iessen, si
mussen da speziell e Brai gemixt kréien.

Kanner déi net selwer kénnen iessen
Op wat muss de Moniteur oppassen?

¢ d’lessen dierf net méi ze waarm sinn, et soll
awer och net kal sinn

* émmer némmen eng Zort Liewensméttel z’iesse
ginn (net alles méschen)

¢ kleng Stécker schneiden (eventuell Brai maachen)

e réischt weiderfuere wann d’Kand ofgeschléckt
huet

¢ t&schenduerch ze drénke ginn

e ee Sabbel-Duch undoen

e wann een de Mond of wéscht, soll ee mat e
weéineg Drock no uewen hi fueren (Drock fir
dass d’Kand de Reiz ka lokaliséieren, no uewe
fir ze férderen dass d’Kand de Mond soll zou
maachen.)

D’Haltung beim lessen

Et kann een dem Kand vu vir z’iessen ginn, et dréit
een d’Kand also zu sech. Et kann een awer och op
engem Eck sétzen an dem Kand da vun der Sait
Z’iesse ginn.

Wann d’Kand de Kapp net selwer ka riicht halen,
kann een him eng Hand op de Kapp leeén. Et
daerf een de Kapp awer op kee Fall no hannen
iwwerstrecken, well d’Kanner sech da gar verschlé-
cken. Wann een de Kapp liicht no vir halt, énners-
tétzt een éischter dem Kand seng Kiefermuskulatur
beim Zoubaissen. Déi selwecht Regele géllen och
fir d’Drénken.

Héllefsméttel och um lessdésch?

Verschidde Kanner hu Problemer beim lessen, dofir
hu si verschidden Héllefsméttel, déi hinnen et er-
méigleche besser eens ze ginn.

- Gréffer:

- Anti-Glisse:

- Becher:

- Tellerrand:

speziell geformte Gréffer erméiglech-
en dem Kand e besseren Halt, hat
kann da selwer schneiden an iessen.

fir dass den Teller net rutscht, stellt
een en op e Plastik.

extra Becheren erméiglechen dem
Kand eng besser Koordinatioun fir
ouni gréisser Problemer selwer kénnen
ze drénken.

Kanner, déi hir Beweegungen net
geziilt kénne steieren, kréien e Reef
um Teller befestegt. Si kénnen dann
d’lesse mat der Forschette (oder
Laffel) bis bei de Reef drécken, esou
dass et op d’Forschette falt. D’lesse
falt esou och net vum Teller erof,
d’Kanner kénnen doduerch relativ
propper iessen.




. Organisatioun an

3. Organisatioun an Oflaf vun enger Kolonie

Um Beispill: Zeltkolonie fir eis all

Historique vun der Zeltkolonie

D’lddi fir eng Kolonie z'organiséieren, un dar
souwuel behénnert, wéi och net-behénnert Kanner
kénnen deelhuelen, kénnt vum Ben Homan. Hien
huet eng Rei Joren am CMP (Centre médico-pé-
dagogique), enger Schoul fir kierperbehénnert Kan-
ner geschafft. Déi éischt Zeltkolonie war 1995 zu
Munneref um Site vum CMP. Zénter dem Joer 2001
ass d’Kolonie all Joer zu Colmar-Bierg am Chalet
Hirsch.

Zil vun der Zeltkolonie

Op der Zeltkolonie sollen d’Kanner an engem net-
leeschtungsorientéierte Kader zesumme spillen,
schaffen a sech méi no kommen. D’Zil vun der
Kolonie besteet doran, dass behénnert an net-
behénnert Kanner sech kenneléieren an Angsch-
ten ofbauen. Vill Kanner haten nach ni Kontakt mat
behénnerte Kanner a mir wélle si op der Kolonie
sensibiliséieren, fir den Emgang mat verschiddene
Behénnerungen an och fir den Emgang mat den
Héllefsméttel, déi vill behénnert Kanner brauchen.
D’Kanner solle léiere sech géigeséditeg, mat all
hire Staerkten a Schwéachten, ze respektéieren an
Z’akzeptéieren.

D’Integratioun vu Kanner mat enger Behénnerung
am Fraizaitberdich ass an eisen Aen den éischte
Schrétt vun der Integratioun vu Ménsche mat enger
Behénnerung an eiser Gesellschaft.

Op wat muss ee bei der Organisatioun oppassen?
Op de folgende Saiten erklare mir kuerz, wat een
alles muss bedenken, wann een eng Kolonie wéll
organiséieren, un dar och Kanner mat enger Behén-
nerung deel huelen. Mir ginn hei net op déi Saachen
an, déi ee bei all normaler Kolonie bedenke muss.



3.1. Wou maachen ech
meng Kolonie?

D’Fro vum Site ass extrem wichteg, well et vum Site
ofhankt, wéi eng Aktivitéiten ee ka maachen, wéi vill
Kanner ee ka mathuelen an ob een eventuell Kanner
mat verschiddenen Héllefsméttel (Rollstull, Rulli, ..)
net ka mathuelen. Wann ee keng Kanner am Grupp
huet, déi Problemer mat der Mobilitéit hunn, kann
ee seng Kolonie am Prinzip op all Site maachen.
Allgemeng gelt d’Regel, dass et fir net-behénnert
Kanner méi einfach ass sech op engem behén-
nerte-gerechte Site ze beweegen a sech deem
unzepassen, ewéi émgedréint. Hei am Land ginn
et net vill Haiser, déi behénnertegerecht ageriicht
sinn a genuch Plaz bidde fir eng Kolonie ofzehalen.
Nodeems mir de Site zu Munneref net méi benotzen
dierften, si mir op Colmar-Bierg «geplénnert».

De Chalet huet behénnerte-gerecht Sanitaren, e Lift
an eng Ramp fir an d’Haus eran ze fueren.
Ausserdeem ass ronderém d’Haus eng grouss
Wiss, 200m wéit ewech ass e Schoulhaff mat enger
Spillplaz an e grousse Park, soudass genuch Plaz
ass fir Aktivitéiten.

1. D’Accessibilitéit

Et muss ee sech mat engem Rollstull am a ron-
derém d’Gebai kénne beweegen. De Chalet ass net
speziell fir behénnert Ménsche gebaut ginn, no an
no ass en awer behé&nnerte-gerecht ageriicht ginn.
Et ass eng Ramp do fir an d’Haus eran, um Rez-
de-chaussée si behé&nnerte-gerecht Sanitaren a fir
op den éischte Stack gétt et en Trape-Lift. Niewent
dem Haus ass eng Vélospist op dar och Kanner
an engem elektresche Rollstull sech kénnen ouni
Problem beweegen. Op der Wiss ronderém d’Haus
muss een zwar oppassen, dass d’Kanner net mam
Rollstull tippen, fir grouss Aktivitéiten ass si awer
ideal.

2. D’'Sécherheet

Behénnert Kanner brauchen an der Regel vill méi
Opsiicht wéi aner Kanner. Si kennen dacks keng
Geforen oder schdtzen se falsch an. Et ass och
wichteg dass de Site iwwersiichtlech ass, fir dass
d’Moniteuren d’Kanner Emmer all am Aen hunn.
De Chalet lait um Enn vun enger Strooss, soudass
praktesch kee Verkéier ass. Ronderém d’Wiss ass
en héijen Drot, esou dass kee Kand de Site onbe-
mierkt ka verloossen. Wann d’Kanner d’Méiglech-
keet kréie fir bis bei d’Schoul op d’Spillplaz ze
goen, mussen zwee Moniteuren d’Opsiicht iwwe-
rhuelen, fir dass d’Kanner net iwwer d’Vélospist, déi
laanscht de Chalet leeft, kénne fortlafen.

3. De Sanitar

Einfach Duschen an Toiletté ginn net duer. Et
brauch een zumindest eng grouss Dusch wou ee
Kanner mat enger schwéierer Behénnerung kann
op eng Matt leeé fir si ze duschen. Ideal wier natier-
lech eng Bidden, wou een d’Kanner kéint dra bue-
den. Et muss eng Toilett do sinn, wou genuch Plaz
ronderém ass, fir dass zwee Moniteure bdikomme
fir e Kand aus dem Rollstull ze hiewen an op d’Toi-
lette ze sétzen. Ausserdeem muss mindestens ee
Lavabo do sinn, wou ee mat engem Rollstull drén-
ner kénnt. Am Chalet Hirsch ass um Rez-de-chaus-
sée e Raum an deem sech behénnerte-gerecht
Sanitare befannen.

4. D’Dortoiren

Déi meescht Kanner schlofen an den Zelter op
engem Feldbett. Verschidde Kanner mussen awer
opgrond vun hirer Behénnerung am Haus an engem
Bett schlofen, well si eng Bett-Schéier brauchen, fir
dass si net aus dem Bett fale respektiv klammen.
Bei anere Kanner ass d’Gefor ze grouss, si am Zelt
schlofen ze loossen, well si an der Nuecht garen
opstinn an ronderém wanderen.

5. D’Plaz ronderém

Et geet awer net duer dass d’Gebai accessibel ass,
och den Terrain ronderém muss verschiddene Kri-
terien entspriechen. Et muss genuch Plaz si fir dass
een ouni Problem kann Aktivitéite maachen, un
deenen all d’Kanner deelhuelen. Et muss een den
Terrain awer och kénnen esou andeelen, dass e
puer Gruppe kénne getrennten Aktivitéite maachen,
ouni sech dobai géigesaiteg ze stéieren.

Well et relativ vill Zait ewech hélt fir all d’Kanner op
eng aner Plaz ze transportéieren, wier et gutt wann
ee vum Chalet aus zu Fouss verschidde Plaze kéint
areeche fir Aktivitéiten ze maachen (Park, Bésch,
Schwamm, Duerf, ... )

Zu Colmar-Bierg ass hannert dem Chalet eng
Wiss op dér och d’Zelter stinn an deenen d’Kan-
ner schlofen. Laanscht de Chalet leeft d’Vélospist,
esou dass ee kann e Vélostour mat engem Ausfluch
op Ettelbréck verbannen. Niewent dem Chalet sinn
eng Schwdmm an e Park an deem een och flott
Aktivitéite maache kann.



3.2. D’Participanten

Wien huelen ech mat?

Wann de Site accessibel ass, gétt et eigentlech
keng Ursaach firwat e Kand wéinst senger Behén-
nerung net sollt matgoen.

Op der Zeltkolonie schléisse mir keng Form vu
Behénnerung aus. Normalerweis huele mir d’Kan-
ner an dar Reiefolleg mat, wéi si sech ugemellt
hunn. Well sech awer Eémmer méi behénnert Kanner
umelle wéi mir kénne mathuelen, musse mir e puer
Kriterie berécksichtegen:

1. Mir huele virun allem déi Kanner mat, déi net kénne
mat op eng aner Kolonie goen.

2. Mir huelen awer ni méi wéi ee Kand am Rollstull
pro Grupp mat. Eventuell nach pro Grupp ee
semi-mobilt Kand, also Kanner déi e wéineg kén-
ne goen, awer gréisstendeels am Rollstull oder
Buggy mat viru geholl ginn.

3. Pro Grupp huele mir mindestens ee lichtbehénnert
Kand mat, d.h. ee Kand wat entweder e liichten
Entwécklungsretard huet oder liicht Verhalens-
problemer opweist.

4. Ganz wichteg ass awer och, dass een op d’Pro-
portiounen oppasst. An de Gruppe soll eng Dy-
namik entstoen, déi d’Kanner matrappt an hin-
nen eng flott Kolonie erméiglecht. Fir dass dés
Dynamik entsteet, ass et wichteg dass net méi
wei een Dréttel behénnert Kanner matgeet. Dés
Kanner si meeschtens passiv, si maache keng
Stémmung. Et sinn déi net-behénnert Kanner déi
fir Sttmmung an Action suergen, a si mussen zu
genuch sinn, fir déi aner mat ze rappen.

Bemierkung:
Well mir net all déi behénnert Kanner kennen, mus-

sen d’Eltere bei der Umeldung e Formulaire ausfél-
len (Annexe: Fiche d’inscription). Esou kréie mir déi
néideg Informatiounen.

Weéi vill Kanner huelen ech mat?

Well den Encadrement vu Kanner mat enger Behén-
nerung relativ héich muss sinn, gétt och de Staff
immens grouss. Mir huele momentan net méi wéi
12 Kanner mat enger Behénnerung mat op d’Kolo-
nie. Am ganzen hu mir normalerweis 40 Kanner zu
Colmar - Bierg.

Et muss een natierlech och kucke wéi vill Plaz een
zur Verfigung huet an am Verhaltnis dozou kucke
wéi vill Kanner ee mathélt.

3.3. De Staff

Wéi vill Moniteure brauch een?

Fir en optimalen Encadrement ze garantéieren,
muss ee kucke wéi vill Kanner ee mathélt. Vers-
chidde Kanner brauche quasi ee Moniteur fir sech
alleng. Anerer lafen am Grupp mat a brauche just
a verschiddene Momenter méi speziell Héllef, esou
dass de Moniteur sech gréisstendeels kann ém de
Grupp kémmeren.

Mir huelen am Prinzip pro Grupp 4 Moniteure mat,
wa mir Gruppen hu wou méi schwéier behénnert
Kanner dra sinn, huele mir eventuell nach ee 5. Mo-
niteur mat. Mir hunn also am Moment bei 3 Grup-
pen émmer zwéschen 12 an 15 Moniteuren.

Wat ass de Moniteuren hir Aufgab?

Niewent der Animatioun an dem normalen Encadre-
ment, wéi op all aner Kolonie och, huet de Moniteur
op enger Kolonie mat Integratioun vu behénnerte
Kanner och nach e puer aner Aufgaben.

Preparatioun vun der Kolonie

1. Staffversammlung

E puer Méint virun der Kolonie ass eng Staffversam-
mlung. Hei gesinn d’Moniteure sech eng éischte
Kéier a si kréien éischt wichteg Informatioune vun
de Responsabele matgedeelt. An déser Versam-
mlung ginn souwuel de Programm vun der Kolo-
nie weéi och d’Gruppe virgestallt, an d’Moniteuren
deelen sech d’Virbereedung vun deenen eenzelne
groussen Aktivitéiten op.

2. Elteregespréicher

No der Staffversammlung kommen d’Eltereges-
préicher. Si sinn e ganz wichtegen Deel vun der
Preparatioun a sollen héllefen d’Moniteuren op hir
Aufgabe virzebereeden.

Um Elteregespréich huelen d’Moniteure vum Grupp,
d’Responsabel vun der Kolonie, d’Eltere vum Kand
an d’Kand deel.

D’Elteregespreicher erféllen e puer Objektiver:

- Angschten ofbauen: D’Elteren an d’Kand |éieren
d’Moniteuren an de Site kennen. Oft ass et déi
éischte Kéier wou d’Elteren hiert Kand hierginn a si
sinn natierlech veronséchert. Si hunn Angscht dass
een net kéint mat hirem Kand eens ginn. Am Ges-
préich ké&nnen Angschten ofgebaut an en éischte
Kontakt hiergestallt ginn.

- Kenneléiere vum Kand: heiansdo faerten d’Elte-
ren, dass d’Kand weéinst senger dach méi schwéie-
rer Behénnerung kéint refuséiert ginn. An der Umel-
dung sinn d’Donnéeén émmer mat Virsiicht ze
genéissen. Doduerch dass een d’Kand geséit an an
Aktioun erlieft, kann een d’Kand meeschtens bes-
ser aschétzen.

D’Eltere kénne Froe beantweren an eis Informa-
tioune ginn, déi d’Kand eis net ka ginn, an déi awer
wichteg si fir den Encadrement vum Kand.

3. Recyclage

D’Moniteuren kommen 2 Deeg virun de Kanner um
Site un. Um Recyclage ginn d’Responsabel de Mo-
niteuren nach eng Kéier all wichteg Informatioune
mat op de Wee, a punkto Oflaf vun der Kolonie,
verschidde Behénnerungen, Emgang mat Proble-
mer déi kénnen optauchen, ... Um Recyclage ass
och genuch Zait, fir dass d’Moniteuren sech kenne-
Iéieren, sou dass si op der Kolonie schnell openeen
agespillt sinn.



Wdhrend der Kolonie

1. Speziellen Encadrement

Verschidde Kanner bleiwen net beim Grupp, kenne
keng Geforen, sinn net mobil oder brauchen aus
enger anerer Ursaach ee Moniteur fir sech. Dés
Kanner stinn énnert enger «1-zu-1-Betreiung», dat
heescht dass ee Moniteur si Emmer am Aen huet.

Awer och déi Kanner mat méi enger liichter Behén-
nerung brauchen e speziellen Encadrement, z.B.
wann et heescht schlofen, schwammen, duschen,
... Si sinn dacks net esou selbstanneg, dass si hier
Posch selwer paken oder sech frésch Kleeder un-
dinn. Och kenne si hier eege Saachen net onbe-
déngt oder loossen hiert Geschir iergendwou leien.

2. Soinen

D’Moniteure mussen d’Kanner frésch maachen, si
duschen an hinne bei der deeglecher Hygiéne hélle-
fen. Ausserdeem di si hinnen d’Schinnen un a ginn
hinnen déi néideg Medikamenter.

Ob der Kolonie gétt keng Therapie oder speziell
Férderung gemaach, ma et gétt gekuckt dass fir all
Besoin vum Kand gesuergt ass.

3. Zesummenaarbecht vun de Moniteuren

Déi 4-5 Moniteuren aus dem Grupp deele sech déi
eenzel Aufgaben ob. Am Prinzip leeft et zu Colmar-
Bierg esou dass d’Moniteure virun der Kolonie eng
Zouuerdung fir déi Kanner mat enger Behénne-
rung maachen d.h. all Moniteur ass pro Dag fir ee
bestémmtent Kand zoustanneg an iwwerhélt dann
d’Soinen, Medikamenter, ...

Esou kénnt et dann regelmeéisseg zu Situatioune,
wou ee Moniteur grad amgaang ass ee behénnert
Kand frésch ze maachen an een anere Moniteur
ee Kand begleet, dat keng Gefore kennt oder net
beim Grupp bleift. Déi aner zwee Moniteure kém-
mere sech an dem Moment ém déi Kanner déi just
a spezielle Momenter Héllef brauchen a féieren aus-
serdeem de Grupp. Déi Moniteuren, déi e Kand mat
spezifesche Besoinen encadréieren, sinn och déi
ganz Zait beim Grupp dobai, si gi just déi Momenter
fort wou e Kand muss Soinen gemaach kréien oder
net ka beim Grupp bleiwen.

Dat fuerdert natierlech ganz vill Organisatioun.
Owes nom normale Staff gétt op Wonsch vum
jeeweilege Grupp ee Gruppestaff ofgehal, wou déi
jeeweileg Moniteuren déi wichtegst Saache vum
Dag mateneen ofschwatzen an Informatiounen aus-
tauschen. Dés Zait bleift dagsiwwer kaum an ass
och schlecht méiglech well een émmer 4 - 5 Leit
misst zesummekréien. Da ginn och nach d’Aktivi-
téite vum néchsten Dag duerchgekuckt a koordi-
néiert.

3.4. D’Struktur vun der
Kolonie

D’Dauer vun der Kolonie

Aus Erfahrung fanne mir dass eng Kolonie mat Inte-
gratioun vu behénnerte Kanner net méi laang wéi
eng Woch soll daueren, dést aus e puer Ursaachen.
Eischtens hunn déi behénnert Kanner e Rhythmus,
aus deem si op der Kolonie erausgerappt ginn. Wat
d’Kolonie méi laang dauert, wat et fir déi behénnert
Kanner méi schwéier gétt, rém an hiren gewinnten
Rhythmus ze kommen.

Zweetens ginn déi behénnert Kanner, wéi all déi
aner Kanner och, no enger gewéssener Zait op der
Kolonie immens midd. Wa si midd sinn, fanke si u
mat verlaangeren a sinn dann net méi esou liicht ze
encadréieren.

Dréttens ginn net némmen d’Kanner immens midd,
ma och d’Moniteuren. Den Dag vun engem Moni-
teur fankt géint 7 Auer mat de Soinen un an halt
nuets géint 1 Auer mat de Preparatioune fir den
Dag drop op. Nuets kénnt et awer och méi wéi
eng Kéier fir dass e Kand kraischt, gedréint wéll
ginn oder muss gehuewe ginn fir op d’Toilette. Dat
an déi kierperlech ustrengend Aarbecht ginn un
d’Substanz a spéitstens no enger Woch falen owes
am Staff schonn deem Engen oder Aneren d’Ae vu
Middegkeet zovu.

Den Dagesoflaaf

Den Dagesoflaf muss mat e puer Exceptiounen
net vill anescht si wéi op anere Kolonien. Atelieren,
traditionell Méttes- an Owesaktivitéiten an d’frait
Spill sinn och op déser Kolonie méiglech. Bei der
Preparatioun a bei den Zéite muss ee just beden-
ken dass ee fir verschidde Saache méi Zait brauch.
Den Depart mat der Camionnette hélt z.B. relativ vill
Zait ewech, well een d’Rollstill mat spezielle Gurten
muss fixéieren, a.s.w.

Och fankt den Dag fir Kanner mat spezifesche Be-
soinen an der Regel méi frei un, well d’Undoe seng
Zait brauch. Owes halt dann eng Owesaktivitéit alt
mol fir dat eent oder anert Kand béssen éischter op,
well hat einfach méi Schlof brauch.



3.5. Integratioun bei
eenzelnen Aktivitéiten

Wichteg schéngt eis, dass net all Kand «MUSS>»
mat engem behénnerte Kand spillen,

him «MUSS» virunhéllefen, also de Baarmhaerzege
«MUSS» spillen. Déi net-behénnert Kanner héllefen
net onbedéngt deem «aarme» behénnerte Kand,
mé& si maachen eppes well si entweder dem Moni-
teur wéllen héllefen, well si Loscht hunn oder well si
doduerch ee Virdeel hunn.

Allgemeng soll et esou sinn, dass d’Aktivitéiten
esou konzipéiert sinn dass et interessant ass fir
eppes mat deem behénnerte Kand ze maachen
oder dass een doduerch e Virdeel huet. Dat nam-
mlecht gelt och fir d’frait Spill, wou een daerf e spe-
zielle Vélo benotzen, well ee mat engem behénnerte
Kand fiert.

Och solle Beréierungsangscht ofgebaut ginn. Op
der Kolonie laacht keen iwwert e Kand wat nach net
mat 2 Rieder ka Vélo fueren, am Géigendeel: Den
Tricycle ass de beléifste VEélo bei de Kanner. E Rol-
Istull ass flott, well een domat Geschécklechkeet
kann trainéieren a sech selwer erausfuerderen. Do-
duerch dass een d’Geréter ausprobéiert, verléiert
een d’Hemmungen am Emgang mat behénnerte
Kanner an et kann ee sech besser a si era-fillen.

Och Soine si keen Tabu. D’Kanner daerfen all Froe
stellen an de Moniteur probéiert se esou wait wéi
meiglech ze bedntweren. Een dee wéllt, ka mat
kucke goen, wann e Kand frésch gemaach oder
gebuet gétt.

Wéi eng Aktivitéite kann een ubidden?

Hei e puer Tuyauen, wéi ee bei deenen eenzelnen
Aktivitéiten all Kand integréiere kann:

1. Atelieren
Fir keen ze énnerfuerderen oder ze iwwerfuerdere
bidde mir verschidde Kategorié vun Atelieren un.

- Mir bastele Saachen déi méi Fainmotorik verlaangen.
Hei kritt e Kand dat domat Schwieregkeeten huet,
vun anere Kanner bei der Aarbecht gehollef.

- Da ginn och Sport - oder Danzatelieren ugebueden,
wou ee sech kann defouléieren.

- An da gi meeschtens och nach Atelieren wéi Medi-
tatioun, Massage, Action-Painting ugebueden, vun
deenen speziell déi méi schweéier behénnert Kanner
kénne profitéieren.

2. Méttesaktivitéiten

Och hei ass et esou dass ee quasi all Aktivitéit ka
maachen, wann den Terrain accessibel ass a wann
een e puer kleng Tricken uwend.

- Beim Knobelen (Schnick-Schnack-Schnuck) z.B.
kréien déi Kanner déi selwer net knobele kénnen,
drai Kaertercher. De Géigner zitt dann eng Kaart
nodeems hie sdin Zeeche gemaach huet.

- Bei Buergspiller, ass e Kand, dat schwéier behén-
nert ass, dat, wat muss befreit ginn.

- Bei anere Spiller begleeden de Moniteur (oder zait-
weis en anert Kand) dat behénnert Kand.

- Beim Schwamme kann e behénnert Kand zesum-
me mat engem Moniteur un der Aktivitéit deel huelen.

- Bei Waasser-Spiller kann een d’Kand aus dem
Rollstull huelen an et mat engem Moniteur op de
Buedem sétzen, wann d’Kand ufankt kal ze ginn,
kann een Geleeénheet notze fir et ze bueden.

- Bei engem Velostour kann ee mat Spezialvéloen,
wéi Tricycle oder Tandem, och Kanner mat enger
Behénnerung mathuelen.

Mat e bésse Fantasie fénnt ee genuch Aktivitéiten,
déi een esou arrangéiere kann, dass och e Kand
mat enger Behénnerung kann deelhuelen.

3. Owesaktivitéiten
Ganz besonnesch hei ass et immens gutt méiglech
aus dem Défi en Atout ze maachen:

- Esou kann ee beim «Wetten dass !?!» z.B. eng
Wett maachen, dass ee mam Rollstull e Parcours
méi séier zeréckleeé kann, wéi een aneren op Stelzen.

- Bei enger «Playback-Show» kann och ee behénnert
Kand de Batteur vun enger Grupp sinn.

- Beim Schissimippi oder beim Rudderspill loosse
sech Aufgabe fanne bei deenen och déi behénnert
Kanner gutt eens ginn.

Demande de participation

Zeltkolonie 2 du xx au xx ao(t xxxx a Colmar-Berg pour les enfants de 7 a 10 ans

Je soussigné(e) désire inscrire

I’enfant a la Zeltkolonie 2 du xXX.XX. au XX.XX.XXXX.

Renseignements :

Afin d’organiser un encadrement adéquat de I’enfant, nous vous prions de répondre sincérement et
explicitement aux questions du formulaire d’inscription.

Il est évident que toutes les données sont traitées confidentiellement et qu’aucun besoin spécifique
de I’enfant ne pourra I’exclure de la participation a la colonie d’intégration.

Nom et prénom de I'enfant :

Rue et N° :

B.P. et Localité :

Tel.: GSM :
Lieu de naissance : Date de naissance :
Ecole (Nom/Lieu) : Classe de:

Genre du handicap (mental, physique, autisme,...) / syndrome :

Description des symptémes :

Est-ce que I'enfant a besoin d’un appareillage (chaise roulante, attelles, béquilles, lunettes,
appareil acoustique,...)? Lequel?
Est-ce que I'enfant prend des médicaments? Lesquels?

Quels sont les besoins spécifiques auxquels nous devons faire attention lors de la colonie ?
Repas :
Dormir :
Hygiéne :
Déplacement :

Autres remarques ou observations que vous désirez faire :

Signature du responsable de I'enfant :




Elteregespréich

Wahrend den Elteregespréicher froe mir d’Elteren no Informatiounen zum lessen,
Schlofen, Schwammen, ..., déi wichteg sinn fir den Encadrement vum Kand op der
Kolonie. Des Informatioune droe mir no de Gespreéicher an eng Fiche an, déi d’Mo-
niteuren um Recyclage dann alleguer ausgedeelt kréien. Emmer wann ee Moniteur
eng Fro zu engem behennerten Kand huet oder sech bei eppes net méi secher ass,
kann en op der Fiche all wichteg Informatioun zum Kand noliesen.

Billy Beispill

IESSEN:

SCHLOOFEN:
SCHWEMM:
HYGIENE:

TOILETTE:

MEDIKAMENTER:

VELO:
AUTO:
OPPASSEN:
REMARKEN:

- Esst gér Rais, Spaghetti, Pizza, Geméis
- Huet net gér Fleesch

- Am Zelt

- geet gar an d’Waasser, ka schwammen
-/

-/

- Dépakin
- Evil. Ritalin

- Bréngt séi Vélo a sain Helm mat
- normal mam Draipunkt-Gurt
- huet Einlage fir d’Schong, net an d’Sandale leeén

- spillt gar Basketball
- bastelt, moolt a baakt gar

Max Muster

IESSEN:

SCHLOOFEN:

SCHWEMM:

HYGIENE:

TOILETTE:

MEDIKAMENTER:
VELO:

AUTO:
OPPASSEN:

REMARKEN:

- Esst net gar Geméis, soll awer vun allem iessen

- lesse kleng schneiden, hien &sst awer alleng

- Net ze vill forcéieren, soss gierkst hien

- Huet gér Schnitzel, Aerdbier- oder Hambier-Jughurt, Méllech
- Drun erénneren dass hie genuch muss drénken

- Am Dortoir, bréngt eng Bett-Schéier mat
- Schléift um Bauch
- Brauch evtl. eng Méttesrascht

- Lait um Bauch
- Brauch Aermercher
- Surveillance!!!

- Beim Zannwéschen, Sabbelduch un an d’ Duch op d’Knéien

- Hie wascht d’Zann selwer, et soll een awer nach eng Kéier nofueren

- Hélleft an der Dusch, halt sech um Gréff un

- Huet d’Waasser net gar um Kapp

- Gétt séier wonn wéinst dem Corselet = oft d’Ennerhiemche wiesselen

- Muss oft op d’ Toilette, seet wéini

- Wann hie beim lessen onroueg gétt - Toilette

- Ka keng «grouss Kommissioun» maache wann een dobéi ass
- Bréngt d’Pipi-Flasch mat fir énnerwee

- Depakin, Siralud (gétt midd dovun)
- Schléckt se esou of, an drénkt duerno d’'Waasser

- Hie wéll net fueren, fiert Iéiwer am Rollstull
- Oppassen dass d’Gurten net an d’Speechele kommen

- Mam Rollstull fixéieren
- Oppassen ob d’Héften (ophiewen, droen, ...)
- Kippstutzen (kleng Rieder hannen) erausmaachen

- Wann et waarm ass, soll hien am Schied bleiwen
- Net vergiessen anzecremen (Sonn)



Wocheplang

Denschdeg Mettwoch Donneschdeg Freideg Samsdeg Sonndeg Méindeg Denschdeg
Arrivée Ateliers B Ateliers Grupp Retour Grouss Grupp
: Kanner E Hike (11h) | Aktivitéit
Moies S 5
EBS 10h00 C Fraizait +
Aaner 10h30 H Brunch
Grupp Grouss D Grouss Hike Schwamm | Disco- 12:30
Aktivitéit A Aktivitéit Ateliers Kiermes
Maftes 2 A Stadspill
G 3
Grouss Grupp Grupp Grouss Hike Grillen Grouss
Aktivitéit Aktivitéit Aktivitéit
Owes 1 Nuetsspill Lagerfeier Disco
4 v 6
Geschicht

Dagesoflaaf

07:30

EBS erwachen

08:00

Kanner erwachen

08:30

Rassemblement Kaffi
— Spull
— Fréizéit op der Campplaatz

10:00

Rassemblement Moiesaktivitéit

12:00

Fraizait
— Fréizéit op der Campplaatz (Topstaff)

12:30

Rassemblement lessen
— Spull
— Fréizéit op der Spillplaatz
— Fréaizait “Emmer erém anescht”

15:00

Rassemblement Mettesaktivitéit

17:30

Fraizait
— Fréizéit op der Campplaatz (Topstaff)

18:00

Rassemblement lessen
— Spull
— Fréizéit op der Campplaatz

19:30

Rassemblement Owesaktivitéit (némmen wann grouss Aktivitéit)

20:30

Waschen an Undoen

21:00

Geschicht

21:30

Schlofen (evtl. nach eng kleng Geschicht an all Zelt)

22:15

Staff




53



54

B. Literaturléscht

Wee méi Informatiounen an Detailer iwwert déi verschidde Behénnerunge wéll kenne-
léieren, fénnt natierlech eng Onmass vu Bicher: allgemeng oder zu deenen eenzelne
Behénnerungen. Hei eng kleng Literaturléscht mat verschiddene perséinleche Kom-
mentaren zu verschiddene Bicher.

AARONS Maureen; GITIENS Tessa : Das Handbuch des Autismus. Ein Ratgeber fir
Eltem und Fachleute. Weinheim-Basel: Beltz

BAUMGARTMER Michael : u.a.: SpikS - Spielekartei flir Sonder- und Heilpddagogik.
Dortmund: Verlag modernes lemen, 1999,3. Auflage.

D’Spiller sinn a verschidde Beraicher agedeelt. z.b .: Bewegen & Danzen, Gesché-
cklechkeet & Zesummenaarbecht, Rou an Entspanung, Spaass & Ennerhalung

FISCHER Erhard : Padagogik fiir Kinder- und Jugendliche mit mehrfachen
Behinderungen. Dortmund: Verlag modernes lemen, 2000.

Et gi verschidde Konzepter virgestallt, déi ee bei der Erzéiung vu behénnerte Kanner
kann uwenden. D’Buch baséiert sech virun allem op Kanner mat kierperleche
Beantrachtegungen, Kanner déi Problemer mam Gesinn hunn a Kanner déi Problemer
mam Gehéier hunn.

HAHN Gustav-Peter : Hilfen flir das Zusammenleben mit geistig Behinderten.
Wissenschaftsverlag Spiess, 2003

HOGENBOOM Marga : Menschen mit geistiger Behinderung besser verstehen, Ernst
Reinhardt Verlag Muenchen, 2.Auflage 2006.

KELLER Gerog : ZIERAU, Marie-Therese: Hilfe bei AD(H)S. Minchen: Knaur Ratgeber
Verlage, 2004.

D’Buch ass u sech fir Eltere geduecht, déi e Kand hu wat ADS huet resp. hyperaktiv
ass. Als Alternativ zur medikamentéser Behandlung mat Ritalin gétt an désem Buch eng
Néhrstofftherapie beschriwwen. Da kritt een och eng ganz Rei sénnvoll Tricke fir den
alldeeglechen Emgang mat hyperaktive Kanner.

KRAUS Ursula : Im Schneckentempo. Psychomotorische Erfahrung mit behinderten
und taubblinden bzw. sehhdrgeschadigten Kindern. Dortmund: Verlag modernes lemen,
2001. E Buch mat ville flotten Aktivitéiten, net némme fir Kanner déi Problemer mam
Gesinn hunn.

MATTHEWS Joan ; WILLIAMS James : Ich bin besonders! Autismus und Asperger.
Stuttgart: Georg Thieme Verlag, 2001.

An désem Buch beschreiwt en autistesche Jong a seng Mamm am Detail wéi e Ménsch
mat enger autistescher Stéierung seng Emwelt emfénnt.

MUHL Heinz : Einfilhrung in die Geistigbehinderten-P&adagogik. Stuttgart, Berlin, KéIn:
Kohlhammer Padagogik, 2000, 4. Auflage

NEUHAUSER Gerhard : Syndrome bei Menschen mit geistiger Behinderung. Marburg:
Lebenshilfe-Verlag, 2004, 1. Auflage

Et gétt eng Onmass vu verschiddene Syndromer bei Ménsche mat enger geeschteger
Behénnerung. An désem Buch ginn déi wichtegst beschriwwen, leider gi vill Fachbe-
gréffer benotzt.



PAPE Anne : Heben und heben lassen - Bewegen und bewegen lassen. Munchen,
Bad-Kissingen, Berlin, Disseldorf, Heidelberg; Richard Pflaum Verlag, 2000, 3. véllig
neu bearbeitete Auflage.

Weéi den Titel vum Buch scho seet, geet et an désem Buch just ém d’Hiewe vu Leit déi
motoresch ageschrankt sinn. Ausserdeem enthalt d’Buch och ee Kapitel iwwer den
Emgang mam Rollstull.

PLATH Meike : Das Recht zu leben und zu lieben. 2-a Verlag 2002
D’Schréftstellerin ass staark spastesch, mat 25 Joer huet si ugefaang dést Buch, hier
Autobiographie ze schreiwen.

SCHMUTZLER Hans-Joachim : Heilpadagogisches Grundwissen. Einfiihrung in die
Friherziehung behinderter und von Behinderung bedrohter Kinder. Freiburg: Herder
Verlag, 1998, 3. Auflage

Dést Buch ass immens iwwersiichtlech (et gétt ee séier domat eens) a komplett. Et fénnt
e quasi all Béhennerungsform erém, zouséatzlech geet den Auteur op medizinesch, so-
zial a psychologesch Aspekter an. E Buch wat een émmer rém an de Grapp kann huelen
a wat och vun Eltere benotzt gétt. Et sinn och secher scho rém nei Oplagen erauskomm.
E Buch wat ee sech roueg kann zouleeén.

SOWA Martin; MAULBETSCH Winfried : So einfach ist das. Schnell einsetzbare Spiele
fir Motopadagogik-, Integrations- und Behindertensportgruppen. Dortmund: Verlag
modernes lernen, 2004, 2. unverénd. Auflage.

Eng ganz Rei flott Spiller déi ee mat all Grupp ka spillen. Fir Kanner, déi ganz schwéier
behénnert sinn, mussen d’Spiller trotzdem ofgednnert ginn.

SOWA Martin; METZKLER Nikolaus : Der therapeutisch richtige Umgang mit behin-
derten Menschen. Dortmund: Verlag modernes lernen, 1996 3. unveranderte Auflage.
D”’Schréftsteller baséiere sech virun allem op Kanner mat enger infantiler Cereabral-
pares (IMC) rsp. mat enger Muskeldystrohpie. Et kritt een eng ganz Rei Ureegunge fir
den alldeeglechen Emgang mat dése Kanner.

SPEER Astrid : Muskeldystrophie im Kindesalter. Urban und Fischer, 1993

TOLKSDORF Marlis : Das Down-Syndrom. Ein Leitfaden fir Eltern. Gustav Fischer

